
Nüvə silahının yayılmasının qarşısının alınmasında bütün dövlətlər məsuliyyət 

daşıyır. Bu dövlətlər nüvə silahının əlavə ölkələrə yayılmaması, nüvə tərk-silahı 

istiqamətində məqsədyönlü və davamlı fəaliyyət planının olması, həmçinin nüvə 

enerjisindən dinc məqsədlər üçün istifadə üzrə əməkdaşlıqdan faydalanır.  

Məhz buna görə də Nüvə Silahının Yayılmaması haqqında Saziş ötən 45 il ərzində 

beynəlxalq ictimaiyyət üçün mükəmməl xidmət göstərmişdir. 

Sadə dillə desək, bu, nüvə silahının yayılmaması, silahsızlaşdırma və nüvə 

enerjisindən dinc məqsədlər üçün istifadənin təməlidir. Bura, həmçinin səhiyyə, 

qida, kənd təsərrüfatı, su resurslarının idarə edilməsi və ətraf mühit kimi məsələlər 

daxildir. 

1970-ci il 5 mart tarixində qüvvəyə minən Sazişin uğurlarının bir sıra səbələri 

vardır. 

Sazişin məzmununda öz əksini tapan nüvə silahlarının yayılmasına qarşı 

beynəlxalq fikir birliyi möhkəm və qüvvədədir. Bir çox dövlətlər nüvə siyasəti 

yeritməkdən imtina edərək təsdiq və sülh məqsədləri üçün nüvə ticarəti standartı 

kimi Atom Enerjisi üzrə Beynəlxalq Agentliyin (AEBA) təminatlarını qəbul edir. 

Nüvə silahından istifadədən imtina edən bir sıra dövlətlər möhkəm və geniş şəkildə 

dəstəklənən Sazişin olmamasından fərqli nəticəyə gələ bilərdi. 



Bugün bu ildönümü qeyd edərkən, dövlətlərin silahlara nəzarət və yayılmasının 

qarşısının alınması ilə bağlı digər razılaşmalara deyil, daha çox bu Sazişə üzv 

olduğunun şahidi oluruq. Ancaq görülməli çox iş var və özümüzü bu tapşırığın 

icrasına həsr etməliyik. 

Sazişə üzv olan dövlətlər nüvə silahlarının yayılmaması haqqında beynəlxalq 

öhdəliyi pozmuş dövlətlərin yaratdığı problemləri aradan qaldırmaq və nüvə 

silahının yayılmasının qarşısının alınması ilə bağlı qlobal rejimi gücləndirmək  

kimi məsuliyyət daşıyır. Bu, yayılmama rejiminin gələcək bütövlüyü deməkdir və 

bütün dövlətləri narahat edən məsələ olmalıdır. 

Əlavə ölkələr nüvə astanasını keçərsə, bu, ümumi təhlükəsizliyimizə köklü şəkildə 

təsir edəcək.  

Məhz buna görə də Prezident Obama və mən İranın nüvə proqramının sülh 

məqsədi daşıması və onun Sazişi imzalayan tərəf kimi elm əsaslı, 5+1 Qrupuna üzv 

dövlətlərlə müqavilə əsasında bunu daima rəsmi olaraq yerinə yetirəcəyinə təminat 

verən razılaşmanı əldə etmək üçün vaxt və diqqətimizi səfərbər etmişik. 

Bununla yanaşı, Şimali Koreyanın nüvə silahlarından tam təmizlənməsi və onun 

Nüvə Silahının Yayılmaması haqqında Sazişə və Atom Enerjisi üzrə Beynəlxalq 

Agentliyin təminatlara geri qayıtmasına nail olmaq üçün beynəlxalq ictimaiyyətlə 

birgə fəaliyyət göstəririk. 

Amerika Birləşmiş Ştatları öz Saziş öhdəliklərini yerinə yetirməklə yanaşı nüvə 

silahının yayılmaması üzrə qlobal rejimi gücləndirmək ideyasına sadiqdir. 

Yeni Başlanğıc Sazişi (New START Treaty) əsasında yerlərdə olan nüvə 

silahlarımızı 50-ci illərdən bəri görünməmiş səviyyəyədək azaltmış və daha artıq 

reduksiya üçün əməkdaşlıq etməyə hazırıq. İkitərəfli razılaşma və AEBA vasitəsilə 

Sazişi imzalayan üzv dövlətlərlə sülh məqsədli nüvə əməkdaşlığını 

möhkəmləndirməyə davam edirik. Biz belə bir qlobal inkişafa maliyyə töhfəsi 

verən aparıcı dövlət olduğumuzla fəxr edirik. 

Nüvə Silahının Yayılmaması haqqında Sazişin Doqquzuncu Baxış Konfransı 

aprelin 27-i Nyu-Yorkda baş tutacaq. Amerika Birləşmiş Ştatları 2010-cu ildə 

keçirilmiş Baxış Konfransı zamanı qəbul olunmuş fəaliyyət Planında göstərilən 



maddələri böyük səylə yerinə yetirmiş və bu Planı gücləndirəcək yollar 

axtarmaqdadır. 

Konfransda konstruktiv nəticə əldə etmək üçün Nüvə Silahının Yayılmaması 

haqqında Sazişi imzalayan üzv dövlətlərlə birgə fəaliyyət göstərməyi 

planlaşdırırıq.  

 


